នាយកដ្ឋានសវនកម្មផ្ទៃក្នុង កសហវ                                                                        សិក្ខាសាលាស្តីពីសវនកម្មក្នុងបរិស្ថានស្វ័យប្រវត្ត

សន្ទរកថាបិទរបស់
ជា វុធណា ប្រធាននាយកដ្ឋានសវនកម្មផ្ទៃក្នុងនៃក្រសួងសេដ្ឋកិច្ច និងហិរញ្ញវត្ថុ
ក្នុងសិក្ខាសាលាស្ដីពី “សវនកម្មក្នុងបរិស្ថានស្វ័យប្រវត្ត”
មណ្ឌលគិរី សណ្ឋាគារមណ្ឌលគិរី ថ្ងៃទី  ១២ -១៣  ខែ ធ្នូ  ឆ្នាំ ២០១២
ខ្ញុំបាទសូមគោរព
-ឯកឧត្ដម អ៊ូ ប៊ុនឡុង រដ្ឋលេខាធិការនៃក្រសួងសេដ្ឋកិច្ច និងហិរញ្ញវត្ថុ ជាតំណាងដ៏​ខ្ពង់ខ្ពស់របស់ឯកឧត្តមឧបនាយករដ្ឋមន្រ្តី រដ្ឋមន្រ្តីនៃក្រសួងសេដ្ឋកិច្ច និងហិរញ្ញវត្ថុ 

-ឯកឧត្ដម  ស្វាយ សំអ៊ាង    អភិបាលរងនៃគណៈអភិបាលខេត្តមណ្ឌលគិរី            

ជាទីគោរពដ៏ខ្ពង់ខ្ពស់
លោកជំទាវ ឯកឧត្ដម លោកស្រី នាងកញ្ញា និងអស់លោក ជាទីគោរព និងជាទី​រាប់អាន!
១-  ខ្ញុំមានជំនឿយ៉ាងមុតមាំថា ក្នុងរយៈពេលពីរថ្ងៃកន្លងទៅនេះ សិក្ខាកាមទាំងអស់ពិត​ជាទទួល​បាននូវ ចំណេះដឹងស្តីពីសវនកម្មក្នុង​បរិស្ថានស្វ័យប្រវត្ត​ ពិសេសសម្រាប់សវនករ​មិន​ជំនាញកុំព្យូទ័រ ដែលមកទល់ពេលនេះ យើងបានជម្រះអស់ក្តីមន្ទិល តាមអ្វីដែល​ធ្លាប់​នឹកគិត ថាសវនកម្មក្នុងបរិស្ថានស្វ័យប្រវត្ត ​គឺជាការងាររបស់សវនករ​ជំនាញកុំព្យូទ័រ​ទាំងស្រុងនោះ ។​ ឆ្លងកាត់សិក្ខាសាលានេះ យើងទាំងអស់គ្នាក៏កាន់តែមើលឃើញនូវភាពចាំបាច់ និងអត្ថ​ប្រយោជន៍​នៃសវនកម្ម​ព័ត៌មាន​វិទ្យា ដែលត្រូវតែមានការជំរុញនិងអភិវឌ្ឍន៍ជាបន្តបន្ទាប់ ។
២-   ដូចក្នុងសន្ទរកថាបើករបស់ឧបនាយករដ្ឋមន្រ្តី រដ្ឋមន្រ្តីនៃ កសហវ បានកត់សំគាល់​ហើយថា ស្វ័យប្រវត្តិកម្មពុំបានផ្លាស់ប្តូរគោលបំណងរបស់សវនកម្មទេ គឺគ្រាន់តែប៉ះ​ពាល់​ដល់នីតិ​វិធី​​នៅគ្រប់ដំណាក់កាលនៃដំណើរការសវនកម្មប៉ុណ្ណោះ ។ ​តើក្រោមឥទ្ធិពល​ស្វ័យ​ប្រវត្តិកម្ម នីតិវិធីសវនកម្មបានប្រែប្រួលយ៉ាងណានោះ យើងបានពិនិត្យឃើញតាមរយៈ​ការ​កំណត់​ហានិភ័យបច្ចេកវិទ្យា​ព័ត៌មាន និងចំណាត់ថ្នាក់​តាមអាទិភាព ការកំណត់គោលបំណង វិសាលភាព និងកិច្ចការសវនកម្មចាំ​បាច់​ ដែល​អនុញ្ញាត​ឲ្យយើងអាចធ្វើសវនកម្មលើកុងត្រូល​នៃព័ត៌មានវិទ្យា ដោយថែមទាំងដឹងថា​កន្លែង​ណាអាចប្រើប្រាស់ជំនួយកុំព្យូទ័រ CAAT ដើម្បី​ប្រសិទ្ធភាព​សវនកម្ម រួមទាំងថាតើគមនាគមន៍​លទ្ធផល​​​សវនកម្ម​ ជូនថ្នាក់ដឹកនាំសវនដ្ឋាន ត្រូវធ្វើយ៉ាងណាផង​ដែរ ។ 
៣-  ជាការពិតណាស់យើងនៅជួបការលំបាកក្នុងការក្រេបជញ្ជក់ចំណេះ និងបទពិសោធន៍​ សវនកម្មក្នុងបរិស្ថានស្វ័យប្រវត្តនៅក្នុងពេលវេលាដ៏ខ្លីនេះ ។ សូម្បីតែវាក្យសព្ទបច្ចេកទេស បានប្រើក្នុងប្រធានបទនេះ ក៏នៅថ្មី និងចម្លែកសម្រាប់យើងទាំងអស់គ្នានៅឡើយ ។ ទោះ​ជាយ៉ាងណាក៏ដោយ ខ្ញុំសូមស្នើឲ្យបន្តស្វែងយល់ ដោយអ្នកទទួលបានច្រើនជួយអ្នក​ទទួល​បានតិច ហើយ កសហវ នៅតែបន្តការថែបំប៉នលើគ្រប់ការងារពាក់ព័ន្ធ ពិសេសលើប្រធាន​បទថ្មីនេះផងដែរ ។  
៤-  ជាចុងក្រោយតាងនាមឲ្យអង្គសិក្ខាសាលាទាំងមូល ខ្ញុំសូមអនុញ្ញាតគោរពថ្លែងអំណរអរ​គុណជាថ្មី ជូនចំពោះឯកឧត្ដម អ៊ូ ប៊ុនឡុង រដ្ឋលេខាធិការនៃក្រសួងសេដ្ឋកិច្ច និងហិរញ្ញវត្ថុ ឯកឧត្ដម ស្វាយ សំអ៊ាង អភិបាលរងនៃគណៈអភិបាលខេត្តមណ្ឌលគិរី ដែលបានផ្តល់​កិត្តិយស និងការគាំទ្របានអញ្ជើញជាគណៈអធិបតី ហើយខ្ញុំក៏សូម​វាយ​តម្លៃខ្ពស់ និងអរគុណ ជា​ពន្លឹក​ចំពោះលោកជំទាវ ឯកឧត្ដម ឧត្តមសេនីយ៍ លោកស្រី នាង​កញ្ញា និង​អស់លោក​ទាំងអស់ ដែល​គោរព​វិន័យ​បានល្អ ដោយមានវត្តមានបានទៀងទាត់តាមពេលកំណត់ និង​ខិត​ខំ​ព្យាយាម ត្រង់ត្រាប់​ខ្លឹមសារ​​នៃសិក្ខាសាលាដោយស្មារតីយោគយល់ និងទទួលខុស​ត្រូវខ្ពស់ ។ ខ្ញុំក៏សូមអរគុណដល់មន្រ្តីទាំងអស់នៃនាយកដ្ឋានសវនកម្មផ្ទៃក្នុងនៃ កសហវ  និងលោកទីប្រឹក្សាទាំងអស់ ដែលបានសហការជិតស្និទ្ធជំរុញឲ្យអង្គ​សិក្ខាសាលានេះ បាន​ដំណើរការពីដើមដល់ចប់ដោយរលូន និងទទួលបានផលល្អ ។ យើងក៏មានការពេញ​ចិត្ត​ចំពោះសេវាបកប្រែ និងរបស់សណ្ឋាគារដែលបានរួមចំណែកសម្រួលឲ្យកិច្ចដំណើរការ​សិក្ខា​សាលាប្រព្រឹត្តទៅជាមួយបរិយាកាសល្អប្រពៃរ៍ ។
៥-    ជាបញ្ចប់ខ្ញុំសូម​​គោរពជូនពរ​ចំពោះគណៈអធិបតី លោកជំទាវ ឯកឧត្ដម លោកស្រី នាង​កញ្ញា និងអស់លោកទាំងអស់ សូមមានសុវត្ថិភាពក្នុងការនិវត្តន៍ទៅកាន់​គោលដៅ​រៀងៗ​ខ្លួន​ និង​សូម​ប្រកបតែពុទ្ធិពរទាំងបួនប្រការ គឺ អាយុ វណ្ណៈ សុខៈ និងពលៈ កុំបីឃ្លៀង​ឃ្លាតឡើយ ។
សូមអរគុណខេត្តមណ្ឌលគិរី សង្ឃឹមថាយើងនឹងវិលមកម្តងទៀតនាពេលខាងមុខ !
(((((

                     
2​​​​​​​​​​​​​​​​​​​​​​​​​​​​​​​​​​                                                  មណ្ឌលគិរី ១២-១៣ ខែ ធ្នូ ឆ្នាំ ២០១២

